
Annotatsiya 
Mazkur toʻplamda “Yangi davr ilm-fani: inson uchun innovatsion gʻoya va 
yechimlar” mavzusidagi III Respublika ilmiy-amaliy konferensiyasi materiallari 
jamlangan. Nashrda respublikaning turli oliy taʼlim muassasalari, ilmiy 
markazlari va amaliyotchi mutaxassislari tomonidan tayyorlangan maqolalar 
oʻrin olgan boʻlib, ular ijtimoiy-gumanitar, tabiiy, texnik va yuridik fanlarning 
dolzarb muammolari va ularning innovatsion yechimlariga bagʻishlangan.  
Ushbu nashr ilmiy izlanuvchilar, oliy taʼlim oʻqituvchilari, doktorantlar va soha 
mutaxassislari uchun foydali qoʻllanma boʻlib xizmat qiladi. 

Annotatsiya. Ushbu tezisda o’rta asr Sharq tabobatining yetuk namoyondalaridan biri bo’lgan Xo’jayi Jarrohning 
hayoti, ilmiy faoliyati va tibbiyot rivojiga qo’shgan hissasi yoritiladi. Tadqiqot tarixiy manbalar va ilmiy adabiyotlar 
asosida olib borilib, uning jarrohlik amaliyoti hamda davolash usullariga oid qarashlari tahlil qilinadi. Shuningdek, 
olimning ilmiy merosining Sharq tibbiyoti taraqqiyotidagi ahamiyati ochib beriladi. 
 
Kalit so’zlar: Oq tuya, Amir Temur,1926-yil, Yazid va Umayr, ganch o’ymakorligi. 

Annotation. This thesis covers the life, scientific activities and contribution to the development of medicine of 
Hojai Jarrah, one of the outstanding representatives of medieval Eastern medicine. The research is conducted on 
the basis of historical sources and scientific literature, and the significance of his help and treatment methods. The 
scientific heritage of the scientist in the development of Eastern medicine is revealed. 
 
Key words: White Camel, Amir Temur, 1926, Yazid and Umayr, ganch carving. 

 

DOI: https://doi.org/10.47390/ydif-y2026v2i3/n03  

 

Abu Ubayda ibn al-Jarroh yodgorlik majmuasi XIV asrda Qarshi shahrining janubiy-

sharqiy qismida barpo etilgan. 1965-1973 yillarga oid Arxiv hujjatlarida qayd qilinishicha, 

ziyoratgohda hech qanday yozuvi va belgisi bo’lmagan qabr toshi topilgan. XIX asr oxirlari XX 

asr boshlarida qabrning shimoli-g’arbiy tomonidan qorilar ibodat qiladigan masjid yonida 

pastroq naqshin minora joylashgan bo’lgan. Masjid 1926-yilda buzib tashlangan.Masjidning 

janubida yuzasi 16kvadrat metrni tashkil etgan hovuz bo’lib, u osti zinali, betolashtirilgan holda 

hozirgi kungacha saqlangan.Jumladan, xaroba bo’lib yotgan mazkur ziyoratgoh 2000-yilda 

qayta tiklandi, qabr ustida maqbara bunyod qilindi, kirish joylariga darvozaxonalar qurilib, 

yo’laklar ta’mirlandi, atrofi obodonlashtirildi, ziyoratchilar uchun jamoatxonalar barpo qilindi. 

https://doi.org/10.47390/ydif-y2026v2i3/n03

Mustabid tuzum davridagi arxiv hujjatlarida zikr etilgan manzil “Xoja Ubayda Jarroh’’ 

deb yozilgan. Arxiv malumotnomasida unga aloqador ikki rivoyat keltirilgan. Rivoyatlarning 

birinchisida Xo’ja Ubayda Jarroh Amir Temur saroyida jarroh bo’lib xizmat qilgan, deb naql 

etilgan. Ikkinchi rivoyatda esa, Xo’ja Ubayda Xudoyzod qishlog’ida yashaganligi va kishilarni 

jarrohlik usuli bilan davolaganligi ko’rsatilgan.Ushbu satrlar muallifi tomonidan 1994-2000 

yillarda Qarshi tarixini o’rganishga bag’ishlangan tarixiy-etnografik ekspedidsiya jarayonida bu 

muqaddas maskan haqida uchinchi, fikrimizcha, haqiqatga ancha yaqin bo’lgan bir rivoyat 

yozib olindi: 

Qarshi shahri va ziyoratgoh atrofidagi qishloqlarda yashovchi keksalarning 

aytishlaricha, bu qutlug’ manzilda yotgan zotning asl ismi Abu Ubayda bin al-Jarroh bo’lib, u 

kishi sahobalardan ekan. Makkalik kofirlar bilan urushda Muhammad (s.a.v.) payg’ambarining 

tishlari singanda, Abu Ubayda oqayotgan qonni to’xtatib, davolagan. Shunda Rasululloh Abu 

Ubaydani “al-Jarroh’’ deb ataganlar… 

Sohibqiron Amir Temur Shomni fatx qilgan paytda Abu Ubaydaning ta’rifini eshitib, u 

zotning ravzalarini ziyorat qilgan va mening yurtimda ham shunday ulug’ kishilarning qabri 

bo’lsin, ularning sharofatidan va savobidan tangri taolo xalqimga kushoyishlar bersin degan 

qutlug’ niyatda uning hokini (tushida ayon bo’lgan)oq tuyaga orttirib, karvon bila saltanatining 

poytaxti Samarqand sari jo’natgan. Shu bilan birga, tuya qayerga cho’ksa, Abu Ubaydaning xoki 

usha yerga dafn etilsin, degan mazmunda farmon bergan. Ammo tuya Samarqand yetmay, 

Qarshi tuprog’iga cho’kkan. Shunda Abu Ubaydaga shu yerning tuprog’I nasib qilgan ekan, deb 

uni tuya cho’kkan shu yerga, ya’ni hozirgi ziyoratgoh o’rniga dafn etishgan ekan. 

Manbalarda keltirilishicha Abu Ubayda bin al-Jarroh nomiga islomiy manbalarda 

munosib o’rin berilgan.Jumladan, Abdulaziz Mansur tarjimasidagi “Sifot us-Soffa’’ kitobida ul 

zoti sharif haqida shunday yozilgan:”Bu zot payg’ambarimiz Muhammad alahissalom 

tomonidan bashorat berilgan 10ta jannatiylardan beridir. Rasululloh bilan barcha g’azotlarda 

qatnashgan. Ikki o’g’li—Yazid va Umayr yosh o’lib ketganlar. Onasining nomi Hind binti Jobir…” 

[1]. 

Maqbara to’rtburchakli tarhli, peshtoqgumbazli, pishiq g’ishtdan qurilgan, bosh 

peshtog’I burchaklariga burjlar ishlangan, yon devorlarida mehrob shaklidagi derazalar bo’lib, 

panjaralar o’rnatilgan. Maqbara ichi ganch o’ymakorligida pardozlangan[2]. 

Abu Ubayda Qurayshiylarning olijanob oilasida tug'ilgan. Islomni qabul qilishdan oldin 

u o'sha davrdagi arablarga xos hayot kechirgan, ammo Payg'ambar Muhammad (s.a.v.) ning 

kelishi bilan uning taqdiri o'zgarib ketdi. Abu Ubayda Islomni ilk qabul qilganlardan biri bo'lib, 

o'ziga xos samimiyligi va kamtarligi bilan bu xabarni qabul qildi.U boshidanoq o'zining 

mustahkam iymoni va eng qiyin vaziyatlarda ham xotirjamlik va vazminlikni saqlash qobiliyati 

bilan mashhur edi. Uning ishonchliligi va halolligi unga Payg'ambar Muhammad (s.a.v.) dan 

boshqa hech kimdan "Ummatning amini" degan maxsus unvonni keltirdi. Bu unvon uning 

nafaqat moddiy masalalarda, balki iymon va yetakchilik masalalarida ham ishonchni 

qo'riqlovchi sifatidagi rolini aks ettirdi[3]. 

Xulosa: Abu Ubayda ibn al-Jarroh oʻrta asr Sharq tabobatida jarrohlik amaliyotining 

rivojlanishida muhim oʻrin egallagan tabiblardan biri hisoblanadi. Uning faoliyati haqidagi 

ma’lumotlar tarixiy manbalarda cheklangan holda saqlanib qolgan boʻlsa-da, mavjud manbalar 

asosida u amaliy tibbiyot va jarrohlik ilmini rivojlantirishga munosib hissa qoʻshgani 

aniqlanadi. Xoʻjayi Jarrohning tibbiy qarashlari va amaliy tajribasi Sharq tabobatining umumiy 

taraqqiyoti bilan chambarchas bogʻliqdir. Tadqiqot natijalari uning ilmiy merosini yanada 

chuqurroq oʻrganish zarurligini ko‘rsatadi hamda tibbiyot tarixi va manbashunoslik 

yoʻnalishidagi tadqiqotlar uchun muhim ahamiyat kasb etadi. 

